
		lĕm boehoeboejoet haden da ngangdong di bala radja boejoet haden pagĕrgoenoeng di mantoer boejoet haden moela darma di prahijangan boejoet haden batoe tihang di koeningan.
______



	Fol. 38 recto.	leumpang maratkeun hoesir tohaan di soenda toeloej dipoeloeng mi na(n)toe koe tohaan di soenda ti inja ditinggalkeun ngahoesir ra boejoet sawal tjarek raboejoet sawal saha sija ai poen seuweu sang sĕna ai nanjakeun poestaka bawara (1. batara) boejoet sawal eusina ma ratoening bala sariwoe pakeun seda pakeun sakti pame-

	verso.	re sang rĕsi goeroe dibikeun koe raboejoet sawal ti inja poeloeng ka galoeh rakejan djambri toeloej diprang deung rahijang poerbasora paeh rahijang poerba sora lawasnija ratoe toedjoeh tahoen. disilihan koe rahijang djambri inja rahijang sañdjaja tjarek rahijang sañdjaja sang apatih leumpang sija nañja ka batara dang hijang goeroe koe piparintaheun oerang inih sadatang sang apatih ka galoenggoeng tjarek batara dang hijang goeroe nang na

	Fol. 44 recto.	ha bedja sija sang apatih poen kami dititah koe rahijang sandjaja menta diparintaheun adi rahijang poerbasora hanteu dibikeun koe batara dang hijang goeroe tjarek batara dang hijang goeroe rahijang sañdjaja leumpang njandoge maneh elehkeun goeroe hadji pager wesi elehkeun goeroe hadji mananggoel elehkeun goeroe hadji tepoes elehkeun goeroe hadji balitar loenga rahijang sañdjaja elehkeun sang woelan sang toemang

	verso.	gal sang pandawa ring koeningan njadoge na kasaktijan kenana ta sang woelan sang toemanggal sang pandawa ring koeningan njadoge na kasaktijan sang woelan sang toemanggal sang pandawa ring koeningan hanteu kawisesa dang ngijang goeroe mana ingelehkeun inja sakti rahijang sañdjaja ka koeningan toeloej diprangrang eleh rahijang sañdjaja di gĕrĕkan ti kariloh ka nir ngan oendoer rahijang sañdjaja da ra

	Fol. 46 recto.	inja piraraeun kĕna ditoembak koe sang writikandajoen [a] kĕbo woelan deung pwa mañdjangan dara loemapat ka patapaana noe datang paeh ditoetoerkeun koe sang writikandajoena pwa boenga-

